
 
 

PO Box 488, Iqaluit, Nunavut, X0A 0H0 | 867-975-5090 (1-855-449-8118) | contact@rcynu.ca | www.rcynu.ca 

 
ᑐᓴᒐᒃᓴᑦ ᐱᕙᓪᓕᐊᔪᑎᒍᑦ 
ᓴᖅᑭᑎᑕᐅᑲᐅᑎᒋᔭᕆᐊᓕᒃ 

ᐅᑐᐱᕆ 5, 2017 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᐅᑉ ᑎᑎᕋᕐᕕᖓ ᑐᓴᖅᑎᑦᑎᔪᖅ ᓯᕗᓪᓕᖅᐹᑦᑎᐊᒥᑦ ᐊᑐᖅᑕᐅᕙᒃᑐᓂᑦ ᕿᒥᕐᕈᓇᑦᑎᐊᕐᓂᐊᖅᑐᑦ 

ᕿᒥᕐᕈᓂᐊᖅᑐᑦ ᖃᐅᔨᓴᖅᑕᐅᓂᖓᓂᑦ ᓄᓇᕗᑦ ᒐᕙᒪᑯᖏᑕ ᒪᒃᑯᑦᑐᓄᑦ ᐃᓱᒪᒥᒍᑦ ᐊᔪᓕᖅᑕᕈᑎᓕᓐᓄᑦ ᐱᔨᑦᑎᕋᖅᑕᐅᖃᑦᑕᕐᓂᖏᓐᓄᑦ 
 

ᐃᖃᓗᐃᑦ, ᓄᓇᕗᑦ ᐅᓪᓗᒥ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᐅᑉ ᑎᑎᕋᕐᕕᖓ ᓴᖅᑭᑎᑦᑎᔪᑦ ᐊᑐᖅᑕᐅᕙᒃᑐᓂᑦ ᕿᒥᕐᕈᓇᑦᑎᐊᕐᓂᐊᖅᑐᑦ ᓄᓇᕗᑦ 
ᒐᕙᒪᑯᖏᑕ ᒪᒃᑯᑦᑐᓄᑦ ᐃᓱᒪᒥᒍᑦ ᐊᔪᓕᖅᑕᕈᑎᓕᓐᓄᑦ ᐱᔨᑦᑎᕋᖅᑕᐅᖃᑦᑕᕐᓂᖏᓐᓄᑦ ᓄᓇᕗᒻᒥᐅᓕᒫᓄᑦ.  ᑖᓐᓇ ᓯᕗᓪᓕᖅᐹᒥᑦ ᐊᒡᓚᕕᖓ 
ᕿᒥᕐᕈᓂᐊᖅᑐᑦ ᐊᒻᒪᓗ ᓇᓗᓇᐃᖅᑕᐅᓗᑎᒃ ᓴᖅᑭᑎᑕᐅᔪᖅ ᐊᑐᖅᑕᐅᕙᒃᑐᑦ ᑭᒡᒐᖅᑐᖅᑎᐅᓂᕐᒧᑦ ᐱᓕᕆᐊᓄᑦ. 

“ᐊᑐᓂ ᑭᒡᒐᖅᑐᖅᑏᑦ ᐱᓕᕆᐊᕆᓯᒪᔭᖏᑎᒍ, ᖃᐅᔨᓯᒪᒐᑦᑕ ᐱᐅᙱᑦᑐᒧᑦ ᐊᒃᑐᖅᑕᐅᓯᒪᓂᖏᓐᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᓱᒪᒥᒍᑦ 
ᐊᔪᓕᖅᑕᕈᑎᓕᓐᓄᑦ ᐱᔨᑦᑎᕋᖅᑕᐅᖃᑦᑕᕐᓂᖏᑦ ᓄᓇᕗᒻᒥᐅᓄᑦ,” ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, ᓯᐅᕆ ᒪᒃᓂᐅᓪ−ᒧᓚᒃ ᐅᖃᓚᐅᖅᑐᖅ. “ᑖᓐᓇ 
ᖃᐅᔨᓴᖅᑕᐅᓂᖓᓄᑦ ᕿᒥᕐᕈᓂᐅᔪᖅ ᓇᓗᓇᐃᖅᓯᓂᐊᕐᒪᑦ ᖃᓄᑎᒋ ᐊᑲᐅᖏᓗᑕᖃᖅᑎᒋᒻᒪᖔᑦ ᒪᒃᑯᒃᑑᓗᓂ ᐃᓱᒪᒥᒍᑦ ᐊᔪᓕᖅᑕᕈᑎᓖᑦ 
ᐱᔨᑦᑎᕋᖅᑕᐅᖏᓗᐊᕐᓂᖏᑦ ᓄᓇᕗᓕᒫᒥᑦ ᐊᒻᒪᓗ ᓴᖅᑭᑦᑎᓗᑎᒃ ᐊᑐᓕᖁᔭᐅᔪᓂᑦ ᓄᓇᕗᑦ ᒐᕙᒪᑯᖏᓐᓄᑦ ᑭᖒᒪᒋᔭᐅᔪᓄᑦ ᐱᐅᓯᕚᓪᓕᕈᑎᒃᓴᓄᑦ.” 

ᐊᑐᖅᑕᐅᕙᒃᑐᓂᑦ ᕿᒥᕐᕈᓇᑦᑎᐊᕐᓂᖅ ᐃᓚᒋᒻᒪᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᐅᑉ ᑎᑎᕋᕐᕕᖓᑕ ᐱᓕᕆᐊᖏᓐᓄᑦ ᐊᑐᖅᑕᐅᕙᑦᑐᑦ 
ᑭᒡᒐᖅᑐᖅᑎᐅᓂᕐᒧᑦ ᐱᓕᕆᐊᓅᖓᔪᑦ.  ᐊᑐᖅᑕᐅᕙᑦᑐᓅᖓᔪᑦ ᐊᒃᑐᐃᓂᓖᑦ ᒪᒃᑯᒃᑐᓄᑦ ᐊᒥᓱᓄᑦ ᐱᔪᓐᓇᐅᑎᖏᓐᓄᑦ, ᑲᔪᓯᓂᐊᖅᑐᒃᓴᐅᔪᑦ 
ᐅᖃᐅᓯᐅᖏᒃᑯᓂ, ᐊᒻᒪᓗ ᐊᓯᔾᔩᓐᓇᕆᐊᖃᓲᑦ ᒪᓕᒐᖏᑦ, ᐊᑐᐊᒐᖏᑦ ᐅᕝᕙᓗᓃᑦ ᐱᔨᑦᑎᕋᕈᑕᐅᔪᑦ ᐋᕿᑦᑎᐊᖅᑕᐅᓇᓱᒃᖢᑎᒃ.   

“ᑐᓴᓚᐅᖅᑕᕗᑦ ᐃᓱᒫᓗᑎᒋᔭᐅᔪᑦ ᒪᒃᑯᒃᑐᓂᑦ ᓄᓇᕗᒥ ᒪᒃᑯᒃᑐᑦ ᐱᖁᔭᕐᔪᐊᓕᕆᑎᓪᓗᒋ.  ᑕᑯᖃᑦᑕᖅᓯᒪᓪᓗᑎᒍᓪᓗ ᐃᒻᒥᒃᑰᖅᑐᓂᑦ ᒪᒃᑯᒃᑐᓂᑦ 
ᑭᒡᒐᖅᑐᐃᑎᓪᓗᑕ ᐊᒻᒪᓗ ᑐᓴᖅᓯᒪᒋᓪᓗᑎᒍ ᑭᒃᑯᑐᐃᓐᓇᕐᓂᑦ ᓄᓇᓕᓐᓄᑦ ᐊᔾᔨᒌᖏᑦᑐᓄᑦ ᐳᓛᕆᐊᓯᒪᑎᓪᓗᑕ,” ᒪᒃᓂᐅᓪ−ᒧᓚᒃ ᐅᖃᓚᐅᖅᑐᖅ.  
“ᓄᑕᖃᑦ ᐱᔪᓐᓇᐅᑎᖃᕐᒪᑦ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ ᑲᒪᒋᔭᐅᑦᑎᐊᕆᐊᖃᕐᒪᑕ, ᐃᓚᒋᓪᓗᒍ ᐃᓱᒪᒥᒍᑦ ᐊᔪᓕᖅᑕᕈᑎᓕᓐᓄᑦ ᐱᔨᑦᑎᕋᐅᑕᐅᕙᑦᑐᑦ, 
ᓯᕗᓪᓕᖅᐹᒥ ᐱᓕᕆᐊᕆᔭᐅᔭᕆᐊᖃᖅᐸᑦᑐᑦ ᐱᔪᓐᓇᐅᑏᑦ ᓇᓂᔭᐅᔪᓐᓇᖅᑐᑦ ᑎᑎᕋᖅᓯᒪᓂᖓᓂᑦ 24ᒥ ᐊᒻᒪᓗ  39ᒥ ᓄᓇᕐᔪᐊᒥ ᑲᑎᒪᔨᕐᔪᐊᓄᑦ 
ᑲᑎᒪᓂᕐᔪᐊᖃᕐᑎᓪᓗᒋ ᓄᑕᖃᑦ ᐱᔪᓐᓇᐅᑎᖃᕐᓂᖏᓐᓄᑦ.  ᑖᓐᓇ ᕿᒥᕐᕈᔭᐅᓂᐅᓂᐊᖅᑐᖅ, ᐱᓕᕆᑦᑎᐊᕋᓱᐊᖅᑐᒍᑦ ᐅᔾᔨᕆᓗᑎᒍ ᐊᔪᐃᓐᓇᓂᖅ 
ᐃᒃᐱᒍᓱᑦᑎᐊᕐᓂᕐᓗ.”  

ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ ᖃᐅᔨᒃᑲᐃᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᕿᒥᕐᕈᓂᐊᖅᑕᒥᓂᒃ ᖃᐅᔨᓴᕐᓂᐊᖅᑕᒥᓂᒡᓗ 
ᐱᒋᐊᑲᐅᑎᒋᓂᐊᕐᓂᕐᒥᓂᒃ.  ᐃᓚᒋᒻᒪᒍ ᖃᐅᔨᓴᕐᓂᐅᓂᐊᖅᑐᒧᑦ, ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ ᐊᐱᖅᓱᖃᑦᑕᕐᓂᐊᖅᑐᑦ 
ᑎᒍᒥᐊᖃᑕᐅᔪᓄᑦ, ᕿᒥᕐᕈᓂᖃᓪᓚᕆᓐᓂᐊᖅᑐᖅ ᑎᑎᖃᖁᑎᒋᔭᐅᔪᓂᑦ, ᐊᒻᒪᓗ ᖃᐅᔨᓴᑦᑎᐊᕐᓗᒋᑦ ᑐᑭᓯᒋᐊᕈᑎᓕᒫᑦ ᑖᑯᓇᖓᑦ ᐱᔭᕗᑦ ᐊᑐᓕᖁᓗᑎᒍ 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᖁᓂᐊᖅᑕᕗᑦ.  ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ ᓂᕆᐅᒋᔭᖃᖅᑐᑦ ᕿᒥᕐᕈᓂᐊᕐᓂᕆᔭᖓ 
ᐱᓕᕆᐊᖑᓂᐊᖅᑐᖅ ᐱᔭᕇᑕᐅᓇᓱᓐᓂᐊᖅᑐᖅ ᐊᕐᕌᒍᓕᒫᖅ. 

ᑭᒡᒐᖅᑐᐃᔩᑦ ᒥᑦᓵᓄᑦ:  ᑭᒡᒐᖅᑐᐃᔩᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᒻᒥᑰᖅᑐᑦ ᑎᓕᔭᐅᓯᒪᔪᑦ ᓄᓇᕗᒻᒥ ᒪᓕᒐᓕᐅᖅᑎᓄᑦ.   ᑎᑎᕋᕐᕕᖓ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ ᓴᐳᒻᒥᒻᒪᑕ ᓴᖅᑭᔮᖅᑎᑦᑎᓪᓗᑎᓘ ᐱᔪᓐᓇᐅᑎᖏᓐᓂᒃ ᓄᓇᕗᒻᒥᐅ ᓄᑕᖅᑲᖏᓐᓂᑦ ᒪᒃᑯᒃᑐᖏᓐᓂᒡᓗ.  ᓂᐱᖏᑦ 
ᑭᒡᒐᖅᑐᖅᑕᕗᑦ ᖃᓄᑐᐃᓐᓇᖅ ᐊᒃᑐᖅᑕᐅᓯᒪᓂᖏᓐᓄᑦ ᐊᒻᒪᓗ ᐅᔾᔨᖅᓴᑦᑎᐊᕐᓗᑕ ᓄᓇᕗᑦ ᒐᕙᒪᒃᑯᖏᑦ ᓴᐳᔾᔨᓯᒪᑦᑎᐊᕋᓗᐊᕐᒪᖔᑕ ᐊᒻᒪ 
ᐱᔪᓐᓇᐅᑎᖏᑦ ᐱᔪᒪᓂᖏᓪᓗ ᓯᕗᒧᐊᖅᑎᑕᐅᑦᑎᐊᕋᓗᐊᕐᒪᖔᑕ.  ᖃᐅᔨᒋᐊᕕᒋᔪᓐᓇᖅᑕᐃᑦ ᐃᑭᐊᕿᕕᑉᐳᑦ ᐅᕙᓂ, www.rcynu.ca. 

ᑐᑭᓯᒋᐊᒃᒃᑲᓐᓂᕐᕕᒃᓴᖅ: 
ᔨᐊᓯᑲ ᑏᐅᐊ 
Outcrop Nunavut 
867.979.2194 
Jessica@outcrop.com 

-###- 


